
15 dekabr 2019-cu il, bazar 5
– Tərcümeyi-halınıza baxan-

da görürük ki, xaricdə təhsil 
almamışdan öncə də böyük 
şirkətlərdə çalışmısınız. Bəs, 
xaricdə təhsil almaq fikri hansı 
zərurətdən yarandı?

– Universiteti bitirdikdən 
sonra “Schlumberger” şirkətində, 
daha sonra BP-də əsasən tex-
niki sahədə yazılı və şifahi 
tərcümələr etmişəm. Burada 
çalışdığım müddətdə qazma və 
hasilat prosesləri barədə müəyyən 
təsəvvürüm yaranmışdı. İllər sonra 
SOCAR-ın İnvestorlarla Əlaqələr 
Şöbəsinin mütəxəssisi vəzifəsinə 
işə qəbul olunanda “Şahdəniz” ya-
tağının 2-ci mərhələsi çərçivəsində 
hasil olunacaq qazın marşrutlarına 
dair müzakirələr aparılır, kon-
septual layihələr dəyərləndirilirdi. 
Masa üzərində bir neçə layihə 
var idi və onların hər biri iqtisadi-
kommersiya və texniki baxımdan 
qiymətləndirilirdi. O vaxtlar qaz 
marşrutlarına dair dəyərləndirmələr 
sahəsi mənim üçün yeni idi. Qazın 
marketinqi və daşınması sahəsinin 
çox maraqlı və mürəkkəb olduğunu 
anlayandan sonra bu sahədə təhsil 
almaq qərarına gəldim.

Araşdırmalar apardım və 
qərara aldım ki, bu mərhələdə 
mənə nəzəriyyəyə əsaslanan 
sırf akademik təhsil lazım deyil. 
Artıq bu sahədə işlədiyim üçün 
mənə praktik təcrübəni özündə 
əks etdirən Magistr proqramı 
lazımdır. SOCAR-ın Avstriyadakı 
nümayəndəsi, sonradan tələbə 
yoldaşım olan Gülmirzə Cava-
dov Vyana İqtisad və Biznes 
Universitetində əvvəllər yalnız 
OPEC işçilərinin ixtisasının artırıl-
ması üçün hazırlanmış Energetika 
menecmenti üzrə MBA proqramı 
haqqında mənə məlumat verdi. 
Neft sahəsindən əlavə qaz, elektrik 
enerjisi, alternativ enerji və atom 
enerjisi sahələrini əhatə edən MBA 
proqramı 2010-cu ildən etibarən 
beynəlxalq şirkətlərdən də tələbə 
qəbulu elan etdi. Proqramda orta 
yaş həddi 32 yaşdan başlayırdı. 
Fakültənin broşüründə tədris proq-
ramının enerji sahəsində praktik 
misallar əsasında tərtib olunduğu 
qeyd edilmişdi. Əsasən enerji 
ekspertlərindən ibarət proqram iş-
tirakçılarının yaşının orta və bir az 
yuxarı olduğunu nəzərə alaraq, bir-
birindən də öyrənməsi gözləntiləri 
vurğulanırdı. Bunlar məni cəlb 
etdi və  proqrama müraciət etdim. 
Rəhbərliyin dəstəyini aldım.

– Təqaüd almaq üçün hansı 
prosedurlardan keçmək tələb 
olunur?

– Prosedurlara əsasən, 
SOCAR-ın təsdiqlədiyi 
universitetlərin müvafiq ixtisas-
larına qəbul olunduqdan sonra 
SOCAR-ın Xarici Təqaüd Proq-
ramı çərçivəsində təhsilini davam 
etdirmək üçün namizəd təqdimat 
hazırlamalıdır. Kadrların İdarə 
Edilməsi Komitəsinə daxil olan 
SOCAR-ın vitse-prezidentləri və 
digər məsul şəxslər üçün təqdimat 
etməli, hazırkı mövqeyini və təhsili 
başa vurduqdan sonra yekun 
hədəfini göstərməlidir.

Açığı, mənim üçün bir az 
çətin idi, çünki proqrama əsasən 

iş təcrübəsi az olan və ya olma-
yan 23-25 yaşlı gənclər müraciət 
edirdilər. Təhsillərini bitirib işə baş-
layanda, onların bir möhlət dövrü 
var idi ki, işə, kollektivdə çalışmağa 
öyrəşsinlər və peşəkarlaşsınlar. 
Mənim isə o vaxt 11 illik iş stajım 
var idi və SOCAR rəhbərliyinin 
haqlı olaraq məndən gözləntisi 
başqaları ilə müqayisədə daha 
yüksək idi.

– Qeyd etdiniz ki, seçdiyi-
niz universitetdə tədris əsasən 
praktik misallarla aparılıb. Bir az 
bu barədə məlumat vermənizi 
istərdik.

– Universitetdə neft və qa-
zın texniki məsələlərindən 

kommersiya və trading (satış) 
komponentinə qədər sahələr 
yüksək səviyyədə tədris olunurdu. 
Məsələn, qazın kommersiya və 
tranziti məsələlərinin təqdimatı 
əsas mühazirəçi ilə bərabər 
bizimlə təhsil alan və məhz bu 
sahədə işləyən tələbə yolda-
şımızın töhfələri ilə aparılırdı, 
bu da tədris prosesini olduqca 
interaktiv edirdi. Tələbələr başa 
düşmədiyi məqamları qaz və ya 
neft sahəsində danışıqlar aparan 
və ya peşəkar həyatında konsul-
tant işləyən tələbə yoldaşımızla 
dəqiqləşdirirdilər. Neft və qaz 
kontraktları bizə ayrıca tədris olu-
nurdu. Qrup yoldaşlarımın peşəkar 
profili nə qədər müxtəlif idisə, 
onların milli mənsubiyyətləri də 
bir o qədər fərqli idi: 23 nəfərdən 
ibarət qrupda 22 fərqli ölkə təmsil 
olunurdu. Bu meyar da təcrübə 
mübadiləsi prosesini daha da 
maraqlı edirdi. Bundan əlavə, 
hər həftə bir və ya iki dəfə qonaq 
spikerimiz olurdu: bu, MAQATE-
nin, OPEC-in, Beynəlxalq Enerji 
Agentliyinin (IAE) ekspertləri, 
Avstriyanın aparıcı OMV enerji 
şirkətinin rəhbər işçiləri, habelə 
Avropa İttifaqının qaz və elektrik 
enerjisi bazarlarının liberallaşdı-
rılmasına dair 2009-cu ildə yeni 
qəbul olunmuş 3-cü enerji paketi-
nin təhlilini aparan mütəxəssisləri 
olurdular. Bundan əlavə, biz 
təxminən 1 ay müddətində Brazili-
yanın San-Paulo, Rio-de Janeyro 
və Kampinas şəhərlərində nəzəri 
kurs keçdik. "Petrobras" neft 
şirkətinin ofisində, alternativ enerji 
mənbələri istehsal edən şirkətlərin 
obyektlərində, Braziliya, Argentina 
və Paraqvayın müştərək layihəsi 

olan nəhəng ITAIPU hidro-elektik 
stansiyasında, habelə ANGRA-1 
və ANGRA-2 nüvə elektrik stansi-
yalarında təcrübə keçdik.

– Təhsilinizi bitirdikdən sonra 
karyeranızı necə davam etdirdi-
niz?

– Peşəkar (PMBA) magistr 
proqramını bitirdikdən sonra ça-
lışdığım şöbədə böyük mühəndis, 
qısa müddətdən sonra isə şöbə 
rəisi vəzifəsinə qədər yüksəldim.

– Sizin rəhbərlik etdiyi-
niz komandanın hazırladığı 
layihələr Avropa Komissiyasının 
qrant müsabiqəsində bir neçə 
dəfə qalib gəlib. Bu barədə də 
məlumat verərdiniz. Bu prosesə 

necə qoşuldunuz? Burada hansı 
layihələr qəbul edilir və hansı 
meyarlar əsas götürülür?

– Magistr proqramını bitirib 
SOCAR-da çalışmağa başla-
dığım zaman Avropa İttifaqın-
da enerji təhlükəsizliyini təmin 
edən yeni layihələrin seçilib 
prioritetləşdirilməsi, maliyyə 
yardımı daxil olmaqla, onlara 
zəruri dəstəyin göstərilməsinə 
dair normativ akt hazırlanırdı. 
2012-ci ildən başlayaraq TANAP 
layihəsinin təşəbbüsçüsü olan 
SOCAR-ın nümayəndəsi kimi 
layihə sənədinin müzakirələrində 
iştirak edirdim. 2013-cü ilin 12 
aprel tarixində Trans-Avropa enerji 
infrastrukturuna dair qaydalar 347-
ci normativ aktla Avropa Parlamenti 
və Avropa Şurası tərəfindən təsdiq 
olundu. Bu məqamda SOCAR-ın 
Xarici Təqaüd Proqramının digər 

iki məzunu – Kamran Hüseynov 
və Emil Qasımlı da prosesə 
qoşuldular.

Həmin akta əsasən, priori-
tet layihələr hər iki ildən bir çox 
mürəkkəb prosedurdan keçərək, 
Avropa Komissiyasına, daha 
sonra Avropa Parlamentinə təqdim 
olunur və bunun əsasında ümumi 
layihələr siyahısı (PCI) təsdiqlənir.

İlk növbədə, layihə Avropanın 
Qazötürücü Sistemlər Operatorla-
rının Şəbəkəsi (ENTSOG) agentliyi 
tərəfindən modelləşdirilməlidir. 
Layihənin texniki və kommersi-
ya göstəriciləri digər layihələrlə 
bərabər dinamik xəritədə 
modelləşdirilir və onun keçdiyi regi-

onda ölkələrə təsiri qiymətləndirilir. 
Eyni zamanda, stress test və 
digər sınaqlar keçirilir və bu layihə 
Avropa İttifaqı infrastrukturunun on 
illik inkişaf planına (TYNDP) daxil 
edilir. Seçilmiş layihələr əvvəlcə 
onların bilavasitə təsir göstərdiyi 
ölkələrdən ibarət regional qrupa 
rəy üçün təqdim edilir, sonra da 
ictimai müzakirələrə çıxarılır. Daha 
sonra Enerji Tənzimləyicilərinin 
Əməkdaşlıq Agentliyi (ACER) 
və Avropa Komissiyası rəylərini 
bildirir, oradan isə layihə təsdiq 
üçün Avropa Parlamentinə təqdim 
olunur. Bütün bu mərhələləri uğurla 
keçən layihə 2 il müddətinə PCI 
(ümumi maraq layihəsi) statusu-
nu qazanır. Bu müddət ərzində 
layihə çərçivəsində tədqiqat işləri 
üçün ayrılmış büdcə çərçivəsində 
maliyyələşdirməyə müraciət edə 
bilər. 

Çox texniki təfərrüatlara 
varmadan söyləyə bilərəm ki, 
150-dən çox eyni statusa malik 
layihə arasında ciddi seçim gedir 
və adətən, 4-5, son illər ərzində isə 
1-2 qaz layihəsinə sonda Avro-
pa Parlamentinin qərarı ilə qrant 
ayrılır. Qrantların ayrılmasında 
hər hansı layihənin digərlərindən 
vacib olub-olmadığı heç bir rol 
oynamır. 150 layihənin PCI statu-
sunda olması artıq onların Avropa 
İttifaqı üçün son dərəcə mühüm 
layihələr olduğunu göstərir və bu 
məqamda onlar tam bərabərdirlər. 
Bu layihələr Avropa İttifaqının 
qanunvericiliyi ilə müəyyən imti-
yazlara malikdir: boru kəmərinin 

tikintisi zamanı müvafiq icazələrin 
alınması prosesi “Bir pəncərə” 
sistemi ilə aparılır, müvafiq bank-
lardan nisbətən aşağı faizlə kredit 
almaq imkanı olur və sair. Qrantlar 
isə həmin layihələr çərçivəsində 
müəyyən iş həcmlərinə müsabiqə 
yolu ilə verilir. Layihənin idarəetmə 
planının mükəmməlliyi, stimullaş-
dırıcı effektləri və digər meyarlar 
əsasında müqayisələr aparılır və 
çox az sayda qalib əvvəl qeyd 
etdiyim mürəkkəb proses vasitəsilə 
seçilir.

Belə bir şəraitdə 2014-cü ildən 
bəri 6 dəfə qrant qazanan yeganə 
şirkət olmağımız bizi sevindirir. 
Çünki bu prosesə qoşulmazdan 
əvvəl Avropada yerləşən bir neçə 
məsləhətçi şirkət bir qrant təklifini 
orta hesabla 200 min avro qarşılı-
ğında hazırlamasını təklif edirdi.

– Sizin təqdim etdiyiniz 
hansı layihələrə qrant ayrıldı? 
Ümumiyyətlə, indiyədək qazan-
dığınız qrantların ümumi məbləği 
nə qədər olub?

– TANAP üçün SOCAR 
təqaüdçüləri ilə birgə hazırladığı-
mız ilk layihə olan “Ekoloji monito-
rinq” layihəsinə 2,014 milyon avro 
qrant ayrıldı. Sonra təqdim etdiyi-
miz “Kompressor stansiyalarının 
layihələndirilməsi, boru kəmərinin 
monitorinq və təhlükəsizlik siste-
minin müfəssəl layihələndirilməsi” 
layihəsinə 2,219 milyon avro, 
“TANAP kəmərinin SCADA sistemi-
nin və qaz boru kəmərinin Dar-
danel boğazından və Evros çayı 
altından keçən sualtı hissəsində 
mühəndislik tədqiqatları” layihəsinə 
2,559 milyon avro, “Kommersi-
ya əməliyyatlarının dizaynı və 
boru kəmərinin bütövlüyünün 
təmin olunması üçün tədqiqatlar” 
layihəsinə isə keçən il 3,535 milyon 
avro məbləğində qrant ayrılıb.

TANAP-la bağlı təqdim etdiyi-
miz layihələr uğur qazandıqdan 
sonra TAP konsorsiumu bizə 
müraciət etdi.  2016-cı ildə TAP 
layihəsi üçün də təklif hazırla-
yaraq təqdim etdik. Yunanıstan 
ərazisində “Arxeoloji tədqiqatlar 
və tarixi abidələrin mühafizəsi 
məqsədilə qazıntılar” layihəsi üçün 
Avropa Komissiyası 14 milyon avro 
ayırdı.

2017-ci ildən SOCAR-ın qardaş 
Türkiyədəki layihələrinə nəzarət və 
rəhbərlik edən “SOCAR Türkiyə” 
Şirkətinin İdarə Heyətinin sədri 
Vaqif Əliyevin təqdimatı ilə mən 
TANAP şirkətinə təyinat aldım. 
Bildiyiniz kimi, Trans-Anadolu boru 
kəməri Azərbaycan və Avropa 

üçün enerji təhlükəsizliyi nöqteyi-
nəzərindən mühüm sayılan Cənub 
Qaz Dəhlizinin tərkib hissəsidir. 
Burada mən şirkətlə Avropa 
İttifaqının müvafiq qurumları ilə 
əlaqələndirmə işinə cavabdehəm. 
Ardıcıl apardığımız fəaliyyət 
nəticəsində bu yaxınlarda biz daha 
5 milyon avro vəsait qazandıq.

Beləliklə, 2014-cü ildən bəri 
TANAP və TAP layihələri üçün 
Avropa İttifaqının CEF (Connec-
ting European Facility) proqramı 
çərçivəsində ayrılmış vəsaitin 
məbləği 29 milyon avronu keçib. 
Bu, ən azı o deməkdir ki, eyni 
məbləğdə vəsaitə qənaət olunub.

Əlbəttə, SOCAR-ın Xarici 
Təqaüd Proqramının yetişdirməsi 
olaraq, belə nailiyyətlər əldə etmək 
və SOCAR rəhbərliyi tərəfindən 
rəğbətlə qarşılanmaq bizi qürurlan-
dırır. Hesab edirəm ki, SOCAR-ın 
Xarici Təqaüd Proqramı vasitəsilə 
xarici üniversitetlərdə əldə etdi-
yi bilik və bacarıqlardan istifadə 
etməklə, şirkətin strateji layihəsinə 
bu qədər vəsait cəlb etməyimiz 
faktı artıq bu proqramın son dərəcə 
uğurlu olduğunu sübut edir. Nəzərə 
alsaq ki, SOCAR-ın proqramı 
çərçivəsində yüzlərlə gənc Avropa 
və ABŞ-ın aparıcı universitetlərində 
yüksək səviyyəli təhsil alıb, bizim 
qrupumuzun uğuru dənizdə bir 
damladır. Əminəm ki, şirkətimizin 
qlobal enerji brendi kimi daha da 
güclənməsində həmin gənclərin 
böyük töhfələri olacaq. Artıq 
məzunların bir çoxu SOCAR-ın 
baş ofisində, müəssisələrində və 
müştərək müəssisələrdə yüksək və 
məsul vəzifələrə təyin olunublar.

Çox sevdiyim qədim Çin 
atalar sözü var: “Əgər 1 illik plan 
qurursansa – düyü ək, 10 illik plan 
qurursansa – ağac ək, ömürlük 
plan qurursansa – təhsilə xərc 
çək, insan yetişdir”. Bu qədim 
çin atalar sözü müasir dövrdə 
də öz əhəmiyyətini itirməyib, 
dünya nə qədər dəyişsə və 
inkişaf etsə də, insan faktoru 
və təhsil öz əhəmiyyətini itirmir. 
Bu gün SOCAR-ın təşkil etdiyi 
Xarici Təqaüd Proqramı və bu 
proqram çərçivəsində onlarca 
gənc mütəxəssisin dünyanın 
aparıcı universitetlərində təhsilinin 
maliyyələşdirilməsi həmin 
yanaşmanın SOCAR-ın kadr 
siyasətinin mühüm istiqamətlərdən 
biri olduğunun təzahürüdür. 

Müsahibəni apardı:  
Qüdrət PİRİYEV,  

“Xalq qəzeti”

“Avropa Komissiyasından altı dəfə 
qrant qazanan yeganə şirkətik”

2014-cü ildən bəri TANAP və TAP layihələri üçün 
ayrılmış vəsaitin həcmi 29 milyon avrodan çoxdur

SOCAR 2006-cı ildən Xarici Təqaüd 
Proqramını həyata keçirir və indiyədək bu 
proqram çərçivəsində 310 nəfər xaricdə 
təhsil alıb. Bu proqramla təhsil alanlardan 34 
nəfəri rəhbər vəzifələrdə çalışır. Hazırda 16 
nəfər SOCAR-ın Xarici Təqaüd Proqramı ilə 
təhsilini davam etdirir. Şirkət dünyanın nüfuzlu 
universitetlərində neft-qaz mühəndisliyi, kimya 
mühəndisliyi, mexanika mühəndisliyi, biznesin 
idarəedilməsi, maliyyə, hüquq kimi ixtisaslara 
təqaüd ayırıb.

SOCAR-ın Xarici Təqaüd Proqramı 
çərçivəsində təhsil almış gənclərdən biri də 
Pərviz Babayevdir. O, hazırda TANAP-ın Avropa 
İttifaqının müvafiq qurumları ilə əlaqələndirmə 
üzrə meneceri vəzifəsində çalışır. Pərviz 
Babayev Azərbaycan Dillər Universitetinin 
ingilis dili üzrə tərcümə fakültəsini bitirdikdən sonra “Schlumberger” şirkətində, 2002-ci ildən isə 
5 il müddətinə BP şirkətində tərcüməçilik edib, daha sonra isə SOCAR-da çalışmağa başlayıb.

Dilarə Seyidzadə: Ulu öndər Azərbaycanın 
müstəqilliyini öncədən görürdü...

�� Heydər Əliyev hələ 1969-cu ildə ilk dəfə Azərbaycanda 
siyasi hakimiyyətə gəlişi zamanı ölkəmizin müstəqilliyini öncədən 
görürdü və onun bütün siyasəti məhz bu istiqamətə yönəlmişdi. 
Ölkəmizin iqtisadi qüdrətinin artırılmasını, hərbi hazırlığa böyük 
önəm verilməsini, bu məqsədlə C.Naxçıvanski adına Hərbi Liseyin 
yaradılmasını və yerli hərbi kadrların yetişdirilməsi məsələsinə 
ayrılan diqqəti xüsusi qeyd etmək lazımdır. Ulu öndərin bütün 
addımları Azərbaycanın gələcək müstəqilliyinə hesablanmışdı.

Bu fikirləri birinci dərəcəli dövlət müşa-
viri, tarix elmləri doktoru Dilarə Seyidzadə 
Cəlilabad və Masallı rayonlarında fəaliyyət 
göstərən Gənclərin İnkişaf və Karyera 
mərkəzlərində “Heydər Əliyev: vətəndaşlıq 
və dövlətçilik” mövzusunda gənclərlə 
keçirilən görüşdə səsləndirib.

Görüş iştirakçıları əvvəlcə ümummilli 
lider Heydər Əliyevin abidəsi önünə gül 
dəstələri düzərək xatirəsini ehtiramla yad 
edib, böyük rəhbərin zəngin və mənalı 
ömür yolunu əks etdirən eksponatlara və 
fotoşəkillərə baxıblar.

Görüşdə gənclərin dövlətçilik və 
vətəndaşlıq məsuliyyəti ilə bağlı fikirləri 
dinlənilib.

Ulu öndərlə bağlı xatirələrini bölüşən 
Dilarə Seyidzadə çıxışında, həmçinin 

1990-cı il 20 Yanvar hadisələri ilə əlaqədar 
Heydər Əliyevin Moskvada səsləndirdiyi 
cəsarətli bəyanatı, ilk dəfə Naxçıvan-
da Azərbaycanın üçrəngli bayrağını 
yüksəltməsini xatırladıb. 1993-cü ildə 
Azərbaycanda hakimiyyətə qayıdan ulu 
öndərin müstəqilliyin qorunması üçün 
göstərdiyi səylərdən danışan natiq dahi 
rəhbərin ölkənin ən çətin günlərində bu cür 
ağır məsuliyyəti öz üzərinə götürdüyünü 
diqqətə çatdırıb.

Heydər Əliyevin Azərbaycanın 
müstəqilliyini qoruması və apardığı islahat-
lar barədə də söz açan Dilarə Seyidzadə 
baş verən bu hadisələrin canlı şahidi 
olduğunu bildirib. Vurğulayıb ki, bütün 
bunlar gənc nəsil üçün həm dövlətçilik 
ənənələrini qavramaq, lazım gələrsə, özü-

nü dövlətçilik uğrunda fəda etmək, həm 
də üzərlərinə düşən məsuliyyəti anlamaq 
baxımından bir nümunədir.

Qeyd olunub ki, Ulu öndərin 
azərbaycanlı olması ilə fəxr etməsi və 
bunu dəfələrlə dilə gətirməsi də gənclərə 
örnəkdir. “Hər bir Azərbaycan gənci 
azərbaycanlı olması ilə fəxr etməli, hər 
zaman inkişafa can atmalıdır. Çünki Ulu 
öndər bütün sahələrdə gənc azərbaycanlı 
kadrların yetişdirilməsinə can atırdı. 
Heydər Əliyev bilirdi ki, məhz hərtərəfli in-
kişaf etmiş gənclər müstəqil Azərbaycanın 
əsas dayaqları olacaq”, - deyən Dilarə 
Seyidzadə sonra gənclərin suallarını 
cavablandırıb.  

Qeyd edək ki, Gənclərin İnkişaf və 
Karyera Mərkəzinin şəhər və rayonlarda-
kı nümayəndəliklərində tanınmış ictimai 
və siyasi xadimlərlə gənclərin mütəmadi 
görüşləri təşkil edilir. Məqsəd gənclərin 
ümummilli lider Heydər Əliyevin dövlətçilik 
fəlsəfəsini, Azərbaycançılıq məfkurəsini 
daha da dərindən mənimsəməsi işinə 
töhfə vermək, onların inkişafı və karyera 
seçimlərini dəstəkləməkdir.

AZƏRTAC

İslahatların mərkəzində insan potensialının 
insan kapitalına çevrilməsi siyasəti dayanır
�� İnsan kapitalının inkişaf etdirilməsi 

Azərbaycan Respublikasının Prezidenti cənab 
İlham Əliyevin qarşıya qoyduğu başlıca prioritet 
istiqamətlərdəndir. Ölkə başçımız hələ, 2003-cü 
ildə özünün ilk seçki platformasında Azərbaycan 
regionlarının inkişaf proqramlarının həyata 
keçirilməsi ideyasını irəli sürərək, hökumətin 
fəaliyyətini bu istiqamətdə səfərbər etmiş oldu. 
Bunun ardınca mərhələli şəkildə Azərbaycan 
regionların sosial-iqtisadı inkişaf proqramlarının  
icra olunması ölkədə həyat səviyyəsinin 
yüksəldilməsinə, insan kapitalının formalaşması 
və möhkəmlənməsinə  böyük zəmin yaratdı. 

Dövlət proqramlarının icra 
olunduğu 2004–2018-ci illər 
ərzində ümumi daxili məhsul 
3,3 dəfə, o cümlədən qeyri-
neft sektoru üzrə 2,8 dəfə, 
sənaye üzrə 2,6 dəfə, kənd 
təsərrüfatı üzrə 1,7 dəfə artdı. 
Bu müddətdə həyata keçiril-
miş məqsədyönlü tədbirlər 
nəticəsində ölkədə 1,5 milyonu 
daimi olmaqla 2 milyondan çox 
yeni iş yeri, 100 mindən çox 
müəssisə yaradıldı, işsizlik 5 
faizə, yoxsulluq səviyyəsi isə 
5,1 faizə endi. Bu siyasətin 
fəlsəfəsini sözügedən 
proseslərin mərkəzində insan 
amilinin dayanması prinsipləri 
təşkil edirdi. 

Regionlar üzrə Azərbaycan 
vətəndaşlarının sosial-mədəni 
inkişaf səviyyəsi, dəyişən 
dünya reallıqları zəminində  
asan idarəetmə və xidmət 
vərdişlərindən istifadəsi, 
insan potensialı göstəricilərini  
yüksəltməyə xidmət məqsədi 

daşıyaraq, insan kapitalının 
formalaşmasını sürətləndirmiş 
oldu. Ölkə başçısının inteqrasi-
ya, dialoq mədəniyyəti, tolerant-
lıq, multikulturalizm kimi müasir 
dünyanın aktual pradiqmalarını 
praktiki gündəmə gətirməsi isə 
ölkəmizin insan kapitalı siste-
minin mədəni-ideoloji zəmində 
qurulmasına və təminatına 
hesablanmış oldu. 

2019-cu il ərzində cənab 
İlham Əliyevin həyata keçirdiyi 
islahatlar kursu adekvat olaraq 
idarəetmədə insan kapitalının 
yeni əsaslarla qurulmasını 
şərtləndirdi. Həmçinin, bu 
islahatlar insan potensialının 
insan kapitalına çevrilməsi 
zamanı mövcud problemlərin 
də həllini təmin etməyə əsas 
verdi. Bu xüsusda qarşıdan 
gələn bələdiyyə və parlament 
seçkiləri  ölkənin modernləşmə 
və sosial dəyişiklik in-
dikatorlarını müəyyən 
etməyə istiqamətlənmişdir. 

Azərbaycanın regionları-
nın inkişafı ölkədə elektron 
hökumətin qurulması və 
möhkəmlənməsi baxımın-
dan da aktualdır. Elektron 
hökumətin müasir dünya 
reallıqları zəminində qurul-
masının vacibliyini  dövlət 
başçımız öz çıxışlarında 
dəfələrlə vurğulamışdır: “Biz 
ölkəmizi müasirləşdiririk. Bizim 
təşəbbüslərimiz, xüsusilə 
təhsillə bağlı, informasiya-kom-
munikasiya texnologiyalarının 
tətbiqi ilə bağlı təşəbbüslərimiz 
gələcəyə yönəlib. Biz 10, 20, 
50 il qabağa baxmalıyıq ki, 
Azərbaycan 50 ildən sonra 
necə yaşayacaq, insanların 
intellektual səviyyəsi necə 
olacaq.” 

  Azərbaycan dövlətinin 
uğuruna zəmin yaradan baş-
lıca amillər həm də bundadır 
ki, ölkə başçısı müasir dünya-
nın aktual paradiqmalarının 
milli zəmində  tətbiqinə nail ola 

bilmişdir. Bu təsnifata bazar 
iqtisadiyyatı, demokratiya, 
inteqrasiya, kommunikasiya, 
tolerantlıq kimi mühüm anla-
yışlar daxildir. Ölkədə keçirilən 
seçkilərin (prezident, parla-
ment, bələdiyyə) demokratik-
liyinin və şəffaflığının artması, 
bazar iqtisadiyyatında dayanıq-
lılığın təmin olunması (insan in-
kişafı indeksində Azərbaycanın 
ön sıralara çıxması), neftdən 
sonra  informasiya – kommu-
nikasiya texnologiyalarının 
tətbiqi və inkişafının ikinci 
prioritet istiqamət elan edilməsi 
(elektron–hökumətin bazisinin 
yaradılması), tolerantlıq para-
diqmasını “xalqımızın düşüncə 
tərzinə” çevirmək tezisi bu 
fundamental dəyişikliklərin 
əsasında dayanır. Bu ba-
xımdan  formalaşan yeni 
bazis modeli müasir üstqurum 
təsisatlarının da yeni əsaslarla 
formalaşdırılmasını – yeni 
çevik islahatları və idarəetmə 
aparatında ixtisarları zəruri et-
mişdir. Yaxın müddətdə xalqın 
səsverməsi ilə formalaşacaq 
yeni bələdiyyə və parlament 
üzvlərinin potensialı isə ölkə 
başçısının insan kapitalının 
dayanıqlığına hesablanan 
siyasətində daha mühüm tarixi 
mərhələ olacaqdır. 

Hüseyn İBRAHİMOV, 
AMEA Fəlsəfə 

İnstitutunun aparıcı elmi 
işçisi, fəlsəfə üzrə fəlsəfə 

